
ERRUKITASUN-PROGRAMA

Lagun iezaguzu kartelak desagerrarazten

Zer da?

— KARTEL batean parte hartzen duten enpresak isuna ordaintzetik SALBUESTEA, baita
haien ordezkariak eta zuzendariak ere, edo isun horren zenbatekoa MURRIZTEA
ahalbidetzen duen programa bat da, baldin eta LEA/AVCri laguntza eta lankidetza aktiboa
eskaintzan badiote.

Lehiaren Defentsari buruzko uztailaren 3ko 15/2007 Legearen (LDL) 65. eta 66. artikuluetan
eta Lehiaren Defentsari buruzko Erregelamenduaren (otsailaren 22ko 261/2008 Errege
Dekretuak onetsia) (LDE) 46. artikulutik 52.era bitartean arautzen da errukitasun-programa.

Zer dira kartelak?
@ Bi lehiakide edo gehiagoren artean hitzartutako akordioak edo jardunbideak dira, lehia
eragoztea, murriztea edo faltsutzea helburu dutenak, honelako jokabideen bidez:

erosketa- edo salmenta-prezioak edo bestelako merkataritza-baldintzak finkatzea edo
koordinatzea;

ekoizpen- edo salmenta-kuotak esleitzea;

merkatuak eta bezeroak banatzea, horren barne direla lizitazioetako kolusioak;
inportazioak edo esportazioak murriztea;

lehiaren aurkako neurriak hartzea lehiakide batzuen aurka;
informazio-trukeak.

enpresarentzat?

LDLren 1. artikuluko arau-hauste 0SO LARRIA da, eta enpresa arau-hausleak isuna jarri
aurreko ekitaldian izandako mundu-mailako negozio-bolumen osoaren % 10era
arteko isuna jar daiteke.

60.000 eurora arteko isuna ezarri ahal izango zaio jokabide arau-hauslean parte hartu
duen enpresako legezko ordezkari edo zuzendaritza-organoetako kide bakoitzari.

Arau-hausteak sektore publikoarekin kontratatzeko debekua ere ekar dezake.

@ Kartel batean parte hartzeak zer ondorio ditu nire

Arau-hausteak izen-kaltea dakar, zehapenak publikoak baitira.

Zenbait adibide

‘ﬁ Merkatuen eta Lehiaren Batzorde Nazionalak (MLBN) isun hauek jarraitu ditu, besteak beste:
3,13 milioi euro eta 176.100 euro, hurrenez hurren, elikagaiak banatzen dituzten zazpi
enpresari eta horietako bost zuzendariri (2024);
203,6 milioi euro, sei eraikuntza-enpresari (2022);

127,3 milioi euro eta 483.000 euro, hurrenez hurren, trenbideetako segurtasun-,

seinaleztapen- eta komunikazio-sistemetako sei enpresari eta horietako hamar zuzendariri
(2021);

LEA/AVCK isun hauek jarraitu ditu, besteak beste:
900.000 euro, errepideko bidaiari-garraioko hamazazpi enpresari eta enpresa-elkarte bati
(2017);
7,3 milioi euro, zortzi-ostalaritza enpresari (2016);
145.000 euro, hamahiru autoeskolari (2015).

Zertan datza ERRUKITASUN-PROGRAMA?

Errukitasun-programak eskatzailea ezar dakiokeen isuna ordaintzetik salbuestea ekar
dezake, edo isun horren zenbatekoa murriztea.

SALBUESTEA

Kartel batean parte hartu eta errukitasun-eskabidea aurkezten lehena den enpresak, LEA/
AVCri honako hauek ahalbidetuko dizkion froga-elementuak aurkeztuta

1) ikuskapen bat aurrera eramatea, edo

II) LDLren 1. artikuluko arau-hauste bat egiaztatzea, baldin eta elementu horien berri
emateko unean LEA/AVCk ez badu bestelako froga-elementu nahikorik arau-haustea
gertatu dela egiaztatzeko

isuna ordaintzetik SALBUETSITA geratzeko aukera izango du, baldin eta:

LEA/AVCri erabateko lankidetza etengabea eta arduratsua eskaintzen badio, ikerketaren
administrazio-prozedura osoak dirauen artean;
ustezko arau-haustean parte hartzeari uzten badio, froga-elementuen berri ematen
dituen unetik beretik, salbu eta LEA/AVCk komenigarritzat jotzen badu parte hartzen
jarrai dezala, balizko ikuskapen bat eraginkorragoa izan dadin;
errukitasun-eskabidearekin lotutako froga-elementuak suntsitu ez baditu, eta
eskabidea aurkezteko asmoa edo eskabidearen edukia, hirugarrenei, zuzenean edo
zeharka, jakinarazi ez badie, Europako Batzordeari edo lehiaren arloko beste agintaritza
batzuei izan ezik;
beste enpresa batzuk arau-haustean parte hartzera behartzeko neurririk hartu ez badu.

Enpresa bat isuna ordaintzetik salbuetsita geratzen bada jokabide arau-hauslean parte
hartu duten enpresaren legezko ordezkariak edo zuzendaritza-organoetako kideak ere
salbuetsita geratuko dira, baldin eta LEA/AVCri lankidetza eskaini badiote.

Enpresa bat isuna ordaintzetik salbuesteak, halaber, kontratatzeko debekuaren
salbuespena ekarriko du.

MURRIZTEA

Kartel batean parte hartu duten enpresek ustezko arau-haustearen inguruko froga-
elementu jakin batzuk aurkezten badituzte, LEA/AVCk lehendik zituen froga-elementu
nahikoei balio erantsi esanguratsua ematen dietenak, % 50erainoko MURRIZKETA lortzeko
aukera izango dute, ondoren azaltzen den moduan:

lehenengo errukitasun-eskatzailea isuna ordaintzetik salbuetsita geratu bada,

murrizketa honakoa izango da:
1) bigarren eskatzailearentzat: % 30 eta % 50 artekoa,

2) hirugarren eskatzailearentzat: % 20 eta % 30 artekoa,
3) hurrengo eskatzaileentzat: % 20rainokoa.
eskatzaile batek ere ez baditu betetzen isuna ordaintzetik salbuesteko legezko

baldintzak, murrizketa honakoa zango da:
1) lehenengo eskatzailearentzat: % 30 eta % 50 artekoa,

2) bigarren eskatzailearentzat: % 20 eta % 30 artekoa,

3) hurrengo eskatzaileentzat: % 20rainokoa.
Enpresa bati dagokion isunaren zenbatekoa murriztea erabakitzen bada, ehuneko berean
murriztuko da jokabide arau-hauslean esku hartu duten enpresen legezko ordezkariei
edo zuzendaritza-organoetako kideei legokiekeena ere, baldin eta LEA/AVCri lankidetza
eskaini badiote.

Isunaren zenbatekoa murrizteak kontratatzeko debekuaren salbuespena ere ekar
dezake.

D Nola aurkeztuko dut eskabidea?
* Eskabidea hainbat modutara aurkez daiteke:

Eusko Jaurlaritzaren egoitza elektronikoaren bidez, Lehiaren arloko kontsultak eta
komunikazioak izapidearen bidez (https://www.euskadi.eus/zerbitzuak/11133). Modu
horretan aurkeztutako eskabidearen erregistroa berehalakoa da.

LEA/AVCko lkerketa Zuzendaritzara bidalitako idazki baten bidez, gutun-azal itxian
(komenigarria da aldez aurretik LEA/AVCrekin harremanetan jartzea telefonoz). Jaso
ondoren, LEA/AVCko erregistroan sartuko da.

LEA/AVCren egoitzan ahozko adierazpen baten bidez, horretarako LEA/AVCko Ikerketa
Zuzendaritzarekin bilera bat hitzartuta. Ahozko adierazpena grabatu eta transkribatu
egingo da eta, transkribatu ondoren, LEA/AVCren erregistroan sartuko da.

Errukitasun-eskabidearen aurkezpen-hurrenkera funtsezkoa da. Hurrenkera hori
zehazteko, LEA/AVCko erregistroan zein egunetan eta zein ordutan sartu den soilik hartuko
da kontuan, eskabidea beste erregistroren batean aukeztu den kontuan hartu gabe.

Isunaren zenbatekoa murrizteko eskabideak Gertaerak Zehazteko Plegua jakinarazi
aurretik aurkeztu beharko dira. Hala ere, geroagoko eskabideak ere onar daitezke,
betiere Ebazpen-proposamena jakinarazi aurretik, baldin eta eskatzaileak aurkeztutako
froga-elementuen izaerak edo edukiak hori justifikatzen badute, espedientean dagoen
informazioa kontuan hartuta.

E Noiz aurkeztu behar dut eskabidea?

Zer informazio eman behar dut?
@ Errukitasunaren eskatzailearen identifikazioa:

Izena edo sozietatearen izena eta eskatzailearen helbidea.
Harremanetarako pertsonaren izena, telefonoa eta posta elektronikoa.

Kartelaren beste partaideei buruzko informazioa:
Enpresen izenak eta helbideak.
Kartelean parte hartzen edo parte hartu duten zuzendaritzako kideen izenak eta datu
profesionalak.

Kartelaren deskribapen zehatza:
Kartelaren helburuak, jarduerak eta funtzionamendua.
Kartelak eragindako produktuak, zerbitzuak eta lurraldea.
Kartelaren gutxi gorabeherako iraupena.
Kartelaren izaera.

Kartelari buruzko frogak:
Sinatutako akordioei buruzko dokumentuak.
Negoziaketen edo bileren aktak.
Bidaien dokumentuak.
Merkataritzako dokumentuak.
Posta elektronikoak.
WhatsApp, Telegram edo bestelako bat-bateko mezularitza-aplikazioetako mezuak edo
sare sozialekoak.
Telefono-deien erregistroak.
Karteleko partaideen arteko harremanen grabaketak.

Bileren grabaketak eta horien transkribapenak.

Salneurrien eratze eta bilakaerari buruzko estatistikak, eskaintza- edo salmenta-
baldintzei buruzkoak, etab.

Bestelako frogak, Zuzenbidean baliozkoak badira.

Eskatzaileak, hala badagokio, lehiaren arloko beste agintaritza batzuen aurrean
aurkeztu dituen edo aurkeztuko dituen errukitasun-eskabideen zerrenda.

Lankidetzan aritzeko betebeharra

Eskatzaileak, prozedura osoan zehar, lankidetzan jardun behar du LEA/AVCrekin, bete-
betean, etengabe eta arduraz, isuna ordaintzetik salbuetsita geratu nahi badu edo isunaren
zenbatekoa murriztu nahi badu.

Horretarako:

Lehenbailehen eman behar dizkio LEA/AVCri kartelarekin zerikusia duten bere esku edo
eskuragarri dituen informazio eta froga-elementu garrantzitsu guztiak.

LEA/AVCren esanetara geratu behar da gertakariak argitzen lagun dezaketen
errekerimendu guztiei atzerapenik gabe erantzuteko.

Enpresako egungo langileekin eta zuzendaritzako kideekin eta, hala badagokio, aurreko
zuzendaritzakoekin, elkarrizketak egiteko aukera eman behar dio LEA/AVCri.

Ez du suntsitu, faltsutu edo ezkutatu behar kartelari buruzko informazio edo froga-
elementu garrantzitsurik, eskabidea aurkeztea aurreikusten duen unetik bertatik.

Ez du errukitasun-eskabidearen aurkezpena zabaldu behar, ezta eskabidearen
edukia ere, hura aurkeztea aurreikusten duen unetik bertatik.

Isilpekotasunaren bermea

LEA/AVCk isilpekotzat hartuko du errukitasun-eskabidea aurkeztu izana, eta aparteko
pieza banandua osatuko du isilpekotzat jotzen dituen eskabideko datu eta agiri guztiekin,
eskatzailearen nortasuna barne.

LEA/AVCk ez du jendaurrean jarriko errukitasun-eskabiderik harik eta Gertakariak Zehazteko
Plegua jakinarazi arte. Une horretan, espedienteko interesdunei Pleguari erantzuteko
beharrezkoak diren dokumentuetarako sarbidea izateko aukera emango zaie Hala ere,
ezingo dute lortu errukitasun-eskatzaileak egindako adierazpenen kopiarik; aitzitik,
adierazpenak ikusi eta oharrak hartu ahal izango dituzte soilik.

Errukitasun-eskabideak aurkeztu diren prozeduretan zehatutako arau-hausteak direla
eta sor litezkeen kalte-galeren akzioei dagokienez, LEA/AVCk ez du errukitasun-
eskatzailearen adierazpenen kopiarik emango. Izan ere, horrek kalte egingo lioke
errukitasun-programaren eraginkortasunari, kartelen aurkako borroka ahulduz.

(2014/104/€EB Zuzentaraua, Europako Parlamentuarena eta Kontseiluarena, 2014ko
azaroaren 26koa, Estatu Kideen eta Europar Batasunaren lehia-zuzenbidea urratzeagatik
zuzenbide nazionalaren araberako kalteen ondoriozko akzioak arautzen dituzten zenbait
arauri buruzkoa).

